
. B “Muzlka ham korkem éner X'abarsh1s1” Nel, 2025
TEATRDIN TARIYXIY QALIPLESIWI HAM

DRAMATURGIYANIN RAWAJLANIW BASQiSHLARI
Mamutov P.A.
Berdaq atindag1 Qaragalpaq mamleketlik akademiyalig muzikali teatrt

Annotaciya: Bul maqalada Berdaq atindagi Qaragalpaq mamleketlik
akademikaliq muzikali teatrinda alip barilip atirgan doretiwshilik processler hdm
Qaraqalpaq teatr korkem onerinin payda boliwi, géliplesiw ham rawajlaniwinda
dramaturgiyanin tutqan orni, 1960-jillarga kelip teatr talantli jaslar menen tolip
bariwi, Dramaturgiyaga jana avtorlar qosiliwi, Jana temadagi doretpeler, jana
obrazlar, jana saxna tili payda boliwi, qaragalpaq teatr aktyorliq hdm rejissyorliq
mektebinin galiplesiwi haqqinda soz etiledi.

Gilt sozler: Teatr, dramaturgiya, muzika, spektakl, ustaz-shakir, rejissyor,
aktyor.

AHHOTauMsA: B naHHOM cTaThbe TOBOPUTCS O TBOPYECKOW AECATEIBHOCTH
KapaKaﬂr[achoro rocygapCTBECHHOI'O aAKaJICMHUYCCKOI'0O MY3BIKAJIBHOI'O TcCaTpa
HUMCHU BepﬂaKa U pOoJIK ApaMaTypruu B 3apOKICHHH, CTAHOBJICHHH M PA3BUTHH
KapakKaJIlIaKCKOI'0 TCaTpajJlbHOI'O HMCKYCCTB4, HAIIOJHCHHHN TCaTpa TaJIaHTJIUBOU
MOJIOZIEXBI0 K 1960-M rojiaM, MpuTOKE B ApamMaTyprui0 HOBBIX apTHCTOB, paboTax
HaJd HOBBIMHM TEMAaMH, HOBBIMH o6pa3aMH, IIOABJICHHUHN HOBOI'O CHCHHUYCCKOI'O
A3bIKa, CTAHOBJICHUM aKTCpCKOP'I u pe)ICHCCGPCKOfI IIKOJIbI KapaKaJIIIaKCKOT'O
T€aTpa. MpOBOJIUTCA.

Kuarwuessbie cioBa: Tearp, apamaryprus, My3blKa, CIIEKTaKlb, I€Iaror-
YUEHUK, pEXKUCCEP, AKTED.

Abstract: This article talks about the creative work of the Karakalpak State
Academic Musical Theatre named after Berdak and the role of dramaturgy in the
origin, formation and development of Karakalpak theatrical art, filling the theatre
with talented youth by the 1960s, the influx of new artists into dramaturgy, work
on new themes, new images, the emergence of a new stage language, the formation
of the acting and directing school of the Karakalpak theatre. is carried out.

Keywords: Theatre, dramaturgy, music, performance, teacher-student,
director, actor.

Jana Ozbekstanmn rawajlamw strategiyasinda belgilengen waziypalard:
amelge asmw magqtesinde Ozbekstan Respublikasi Prezidentinin  2022-j1l
2-fevraldag1 “Madeniyat ham korkem oner salasin jane de rawajlandirnnwga tiyisli
qostmsha ilajlar haqqinda”gi  PQ-112-sanli Qarari, 2020-ji1 26-maydagi
“Médeniyat hdm koérkem oner salasinih jdmiyet turmisindagi ornt ham tasirin jane

de asimw ilajlar1 haqqinda”gi PF-6000-san Parmani, 2024-jil 22-noyabrdegi
“Teatrlardin jadmiyet madeniy turmisindagi dahmiyetin asiniw ilajlar1 hagqinda”gi
PQ-399 -sanli qarari, 2021-j1l 20-yanvardag1 “Madeniy iskerlik ham madeniyat
sholkemleri haqqinda”g1 668-san Nizami, Ozbekstan Respublikasi Ministrler
kabinetinin 2019-j1l 18-apreldegi “Mamleketlik teatrlar ham koncert-tamasha
sholkemleri iskerligin jane de jetilistiriw ilajlar1 haqqinda”g1 329-sanli qararinin
qabil etiliwi kérkem oOner tarawindagi aktual mashqalalardin sheshimin tabiw,
tarawd1 rawajlandiriw, shet el tdjiriybelerin uyreniw ham ameliyatqa engiziw,
tarawga investiciyalar hdm innovaciyalard1 alip keliw siyaqli zarurli waziypalardi
amelge asiriwda ulken xizmet etedi.

Berdaq atindag1 Qaragalpaq mamleketlik akademikaliq muzikali teatrinda
alip barilip atirgan doretiwshilik processler ham Qaragalpaq teatr korkem onerinin
payda boliwi, galiplesiw ham rawajlanmiw processleri Bugingi kinde dunyada
intensiv tarizde keship atirgan barshe tarawdagi processler insan oylawi tezlik
penen keneyiwine, jana, daslep tanis bolmagan magliwmatlardi anlap, 6z kasiplik
iskerliginde islete aliwga hareket qiliwga, sol menen bir gatarda, bul toliq
maglhiwmatlarga iye bolgan jumistan son madeniy dem aliwga bolgan talaptin
kisheyiwi - zaman talabi bolip barmaqta. Ilimiy izertlewler natiyjesinde
qaraqalpaq teatr korkem oOnerinin tarleri, bagdarlar1 ham rawajlaniw basqishlari
haqqinda aytip Otiwimiz zarur. 1959-jili 26-aprel kiingi “Sovet Qaraqalpagstan”
gazetasida T.Allanazarovtin “Dramaturgiyan1 rawajlandiriw ushin zarar ilajlar
koriw” haqqindagi maqalasi hAmmeni oylantirdi. 1960-jillarga kelip teatr talantl
jaslar menen tolip bardi. Dramaturglerden T.Seytjanov, T.Jumamuratov,
M.Qalimbetov, N.Yeshmatov siyaqli jaha avtorlar qosiladi. Jana temadagi
doretpeler, jana obrazlar, jana saxna tili payda boldi. 1966-jil1 instituttin muzikal
drama bolimin ustaz rejissyor, Ozbekstan xaliq artisti Najimatdin Ansatbaev,
Qaraqgalpagstan xaliq artistleri Dosbergen Ranov, Xojabergen Ayimbetov,
Qaraqgalpagstanda x1zmet korsetken artist Ajar Ansatbaevalar pitkerip teatrga kelip
qosildi. Teatrda sol jillar1 Quwatbay Abdreymov, Najimatdin Ansatbaev,
Reyimbay Toreniyazov siyaqli rejissyorlar 6zlerinin jana ideyast menen saxXnaga
Kirip keldi. Jana dawir kozqarast menen spektakller saxnalastira baslaydi.
Aktyorlardan Dosbergen Ranov, Xojabergen Ayimbetov, Rayxan Saparova,
Tursungll Qayipnazarova, Marjan Xalmuratova, Mambetbay Sadikov, Jalgasbay
Sultabaev, Ajar Ansatbaeva, Zawre Saypova, Azat Ansatbaev siyaqli bir gatar
talantl jaslar bar edi.

Bul jillar1 teatr repertuarinan kobirek dastanlar boyimnsha jazilgan pyesalar,
inscenirovka ham awdarma doéretpeler orin alganin koéremiz. Fergana teatri
rejissyori1 G.Abdulov, Qazagstanli belgili rejissyor A.Mambetovlar da kelip teatrda

spektakller saxnalastirdi. N.Dawgaraevtin ~ “Alpamis” muzikali dramasi,

A.Shamuratov  h&m  LYusupovlardin  “Qiriq qiz” muzikali  dramasi,
T.Qayipbergenovtin “Qaraqalpaq qiz1” romani boyinsha jazilgan T.Bayandievtin
“Jumagul” dramasi, Sh.Aytmatovtin “Ana jer ana” shigarmalar1 tabish
saxnalastirildi. Sonday-ag, teatr festivallarda gatnasip, siyli ormlardi iyelep,
diplomlar menen siyliglandi.

Otken asirdin 70 jillarma kelip, qaragalpaq ddebiyat: menen korkem oneri,
tiykarinda teatr ulken tabislar menen rawajlanip atirgan edi. Sebebi,
Qaraqalpagstannin gaysi salasin alip qarasaqta, barliq jerde jaslar 6zlerinin jana
ideyalart menen kirip, Progressiv jaslar barliq tarawda burilis qilip atirgan edi.
Adebiyat, korkem oner, jana usillarda tezlik penen rawajlanip barar edi. Keleshegi
jarqiragan jaslar teatr gatarma qosila basladi. Teatr professional téjiriybege iye
ganigeler menen kobeyip, kop tabislardi qolga kirite basladi. Jahan
dramaturgiyasinin ideyasi, korkemlik darejesin teren tisiniw, olarda alip shigilgan
turmis ham ekonomikaliq maselelerdi saxnaliq analiz menen janlandirip, ideya
ham tarbiyaliq tareplerin aship beriw menen baylanish boldi.

Doretiwshilik imkaniyatlart ken mumkinshiliklerge iye bolgan milliy
teatrimiz repertuarman orin algan xojaliq temasinan, jana poetik doretpeler
jaratiwga kirisildi. Jas rejissyorlar Q.Abdireymov ham N.Ansatbaevlardin tinimsiz
miynetleri arqasinda qaraqalpaq teatr1 birlesken Respublikalar arasinda belgili bola
basladi. “Otello” (V. Shekspir), “Abu Rayxan Beruniy” (T. Seytjanov), “Naway1
Astrabadta” (I.Maxsumov), “Qaraqalpaq qiz1” (T.Bayandiev, G.Abdulov), “Ay
tutilgan tlnda” (M.Karim ), “Garip ashiq” (A.Begimov, T.Allanazarov) siyaql
tamashagoylerdi  pikirlewge shaqiratugin, estetik zawiq bagishlaytugin,
rejissyordin tabilmasima bay spektakller dunyaga keldi. Aktyorlardin potencial
kashi ham muamkinshiliklerin tuwr1 bahalap jumis alip barildi. Aktyorliq
sheberligine itibar berildi. Bul jillar1 ulken koélemli shigarmalardin saxnaliq
korinisin jaratgan xudojnik Islam Alibekovtin miynetleri ham teatr kdérkem
onerinde jaratilgan jana tendensiyanin natiyjesi bolip tabiladi.

Dramaturgler menen teatr, teatr menen tamashagoyler 6z-ara doretiwshilik
baylanislar, dastarler unamli jolga qoyila baslandi. Jaziwshilar awgami menen
birgelikte tez-tez jiynalisip, pyesa ham spektakllerdi analiz qilatugin edi. Jas
doretiwshilerge pyesalar jaziwga buyirtpalar berildi. Sol waqitlar1 6zinin qosiqlar
ham minatyuralari menen belgili jas shayir, jaziwsh1 Kenesbay Raxmanov salmaqli
shigarmalar1 menen teatrga qadem qoydi. Xaliqtin asigip kutken pyesas: teatrd:
jane de janlandirdi. “Kelin” spektaklinen keyin “Jaralangan jarekler”, “O dinyaga
mirat”, “Laqqilar emlewxanada”, “Injiqtitn muhabbat1” ham basqa pyesalar teatr
repertuarinan  orin  aldi. Belgili alim B.Tursmov bul haqqinda -
“Dramaturgiyamizda jana tema, jana xarakterler dunyaga keldi” dep jazadi.
Dramaturglerimizdi insanlardin bir-birine bolgan gatnasi insaniyliq paziyletleri

qiziqtirar edi. Bul dawirde jazilgan shigarmalar siyaqli rejissyorlarimiz da
insanlardin  garm-qatnast  haqqinda, psixologiyaliq dramalardi  kobirek
saxnalastiradi. Q.Matmuratov, O.Abdiraxmanov, S.Jumagulov, M.Nizanovlar da
Ozlerinin jana shigarmalari menen 1980-jillardan baslap bugingi kunge shekem
galem tebratib milliy dramaturgiyamizdin rawajlaniwina 6z Uleslerin qosip
kelmekte. 1987-jil1 N.Ansatbaev rejissyorhiginda Belgili kompozitor, Ozbekstan
ham Qaraqalpagstan korkem oOner gayratkeri N.Muxameddinovtin birinshi
garagalpag milliy operasi “Ajiniyaz” saxnalastiriladi. Librettasi Ozbekstan
qaharmani, Ozbekstan ham Qaraqgalpagstan xaliq shayiri I.Yusupov qalemine
tiyisli. Opera saxnalastiriliw1 teatrdin jana bagdarin belgilep berdi. 1989-jil1 teatrga
“muzikali teatr” atag1 berildi. Teatr Qaragalpag mamleketlik muzikali teatr1 bolip,
kop janrh teatrlar qatarina qosilip, opera, balet, muzikali drama, komediya ham
drama spektakllerin saxnalastiriw miimkinshiligine iye boldi.

Teatrnin tabishi qademleri garezsizlik jillarinda dawam etdi. Ozbekstan
Respublikas1 Garezsizlikke eriskennen keyin barliq tarawlarda juz berip atirgan
Ozgerisler siyaqli, Respublika teatrlarinda da janasha dastar ham tendensiyalar
menen rawajlaniw juz bere basladi. Garezsizliktin déslepki jillarinda teatrga ulli
demokrat shayirimiz Berdaq ati berildi. Korkem oOnerge, onin ishinde teatrlarga
bolek itibar qaratilip, bir qansha qarar ham parmanler islep shigildi. Teatr zaman
menen ten gadem taslaw1 kerek, Albette, bul s6z 6zinin tastryiqin tapqan. Sebebi,
har ganday dawirde de teatr ane sol xaliqtin dardi ham quwanishi menen jasaydi.
Har bir dawirdin turmis sharayati, siyasati boliwi menen birge qaharmanliq
shigarmalar1 da boliw1n tariyx bizge korsetip beredi.

Qaragalpaq teatr1 ozinin daslepki galiplesiw processinde hawesker
atqariwshilar menen professional akyorlardi da qosip, putin koérkem jamaat
darejesine koterildi. Har bir dramaturgtin pyesa ideyasi, mazmuni, kompoziciyast,
konflikt xarakterlerinde parq bar ekenligi, tiykarinan tariyxiy temadagi pyesalar
ideyalar1 revolyuciya haqqinda, bay ham jumisshilar arasindagi gtresler haqqinda
ekenligi ham jane de aytip otiw kerek bul dawirde dramaturgler ham teatr arasinda
birge islesiw payda bolgan dawir ekanligi aniglandi.

